
				এই পাতাটির মুদ্রণ সংশোধন করা প্রয়োজন। 
অভাগী
আমি উচ্চপদে প্রতিষ্ঠিত হইয়াছিলাম ; তোমার মত অকৃত্রিম বন্ধু আমার আছে, পতি প্রাণা স্ত্রীর আমি স্বামী । আমার তি কিছুরই অভাব ছিল না । অভাব শুধু ছিল আমার চরিত্রবন্ধের ; তাই আমি নরকে পড়িষ্মাছিলাম ; তাই আমি পথ ভুলিয়াছিলাম। সেই সময় তোমার মত যদি একজন বন্ধু আমার কাছে থাকিত, তাহা হইলে সতীশ, আমার এ দশা হইত না ; আমি এমন ঘূণ্য, জঘন্য, কারাদণ্ডভোগী, সর্ব্বজন-পরিত্যক্ত, মানুষ নামের কলঙ্ক হইতাম না ।
কিন্তু যাহা হইবার তাহা হইয়া গিয়াছে, আর আমার সুখের দিন ফিরিয়া আসিবে না ; জীবনে আর শান্তিলাভ করিতে পারিব না। কিন্তু, এখন ভাবনা এই যে, জেল হইতে বাহির হইয়া কি করিব ? একবার মনে হইতেছে, আর তোমাদের কাছে মুখ দেখাইব না ; তোমাদের কাছে মুখ দেখাইতে আমার ইচ্ছা করে না । কিন্তু পরীক্ষণেই সুশীলার কথা মনে হইয়। আমার সকল সঙ্কল্প ভাঙ্গিয়া যায় । তাহার যে এ জগতে কিছুই নাই ; তাহার জীবন যে অন্ধকারময় ! ভাই সতীশ, আমি পাষণ্ড হই, চোর হই, মদ্যপায়ী হই, আর যাই হই; সুশীলাকে দেখিলে আমি ক্ষণকালের জন্য শান্ত হইতাম ।

				 এই পাতা শেষ সম্পাদিত হয়েছে ০৮:০৪টার সময়, ৩০ জুন ২০২১ তারিখে।

